
Ed. 106. Frumvarp til laga
um brúasjóð.

(Eftir 2. umr. í Ed.).

1. gr.
Innheimta skal eins eyris aðflutningsgjald af hverjum benzínlítra, sem til lands- 

ins er fluttur, umfram aðflutningsgjald það af benzíni, sem nú er innheimt.
Um innheimtu gjalds þessa skulu gilda sömu ákvæði og um innheimtu aðflutn- 

ingsgjalds af benzíni samkv. lögum nr. 84 6. júlí 1932, sbr. lög nr. 34 19. júní 1933 og 
reglugerð nr. 75 4. júlí 1933.

2. gr.
Aðflutningsgjald það, sem innheimt er samkvæmt Iögum þessum, skal Iagt í sér- 

stakan sjóð undir umsjón ríkisstjórnarinnar, og skulu reikningsskil sjóðsins fylgja 
ríkisreikningi og endurskoðast með honum.

Sjóður þessi nefnist brúasjóður.

3. gr.
Úr brúasjóði skal veita fé í fjárlögum til brúargerða, og sé fjárveitingum úr hon- 

um fyrir komið í sérstakri grein fjárlaga. Fé úr sjóðnum skal veita til smíði brúa, 
er samkvæmt áætlun vegamálastjóra kosta 20 þús. kr. eða meira, og skal fyrsta brúin, 
sem bvggð er eftir lögum þessum, vera vfir Jökulsá á Fjöllum.

Lög þessi öðlast þegar gildi.
4. gr.


